
gam divrasen ane, vai ilost maŧkkam mon olitam, ja dam balvvalusa, maid hærrast Jesusest vuosstaivalddam læm, Ibmel armo evangelium duođaštet.

25 Ja dal gæč, dieđam galle, atte æppet di šat æmbo oaǯo muo čalmid oaidnet, di buokak, gæi gaskast mon vagjolam, ja Ibmel valddegodde sarnedam læm.

26 De damditti odna dam bæive mon digjidi duođaštam, atte butes mon læm buokai varaidi.

27 Dastgo im hæittam læk buok Ibmel arvvalusaid digjidi sarnedet.

28 De vuttivalddet dalle ješječaidædek, ja obba ælo, man sist bassevuoiŋ din audastmorraštægjen bigjam læ Ibmel særvvegodde gæččat, maid son su ječas varaidesguim aldsis fidnim læ.

29 Dastgo dam dieđam, atte muo vuolggem maŋŋel de hirbmas gumpek din gasski bottek, guđek ælo æi læk sæsstemen;

30 ja din ječaidædek særvest čuoǯǯelæme læk olbmak, guđek verid sardnomen læk matajegjid bællasæsek gæssam ditti.

31 De goccat damditti, ja muittet, im mon hæittam læk golm jaǥe, ija bæive, gadnjaliguim din ravvit.

32 Ja dal, veljačak! ravvim mon din Ibmel halddoi ja su armo sadnai, man duokken fabmo læ digjidi auddanæme addet Ibmel guvllui, ja digjidi arbe addet buok basse olbmui særvvai.

33 Im anestuvvam læk guđege olbmu silbaid daihe gollid, daihe biftasid;

